
Эмануіл Іофе (Мінск) 

Штрыхі да біяграфіі класіка 
Вялікі інтарэс маюць некалькі анкет і апытальных лістоў, якія за-

поўніў М. I. Гарэцкі, і якія захоўваюцца ў яго асабістай справе. Адказваю-
чы на пытанне аб адукацыі, ён піша: каморніцка-агранаміннае вучылішча ў 
Горках, самаадукацыя і Віленскі універсітэт (толькі слухаў лекцыі). Ці ве-
даюць аб апошнім факце яго біёграфы? 

Адказваючы на пытанне аб прафесіі, М. Гарэцкі піша ў адной анке-
це: настаўнік, у другой - гісторыя беларускай літаратуры. Яго рукой склад-
зена кароткае апісанне жыцця за апошнія 15 год: да 1913 г. - вучыўся; 
1913—1914 гг. - каморнікам на Віленшчыне; 1914—1917 гг. - на вайне; 
1918—1919 гг. - працаваў у савецкіх газетах; 1919—1923 гг. - настаўнічаў у 
Віленскай беларускай гімназіі; 1923—1925 гг. - настаўнічаў у Менску (раб-
фак, камвуз). 

3 анкет мы даведваемся, што М. Гарэцкі прыцягваўся да суда ў 
Вільні польскімі ўладамі "за рэдагаванне газеты "Беларускія ведамасці" і 
камунізм". 

3 дакументаў і апытальных лістоў таксама бачна, што ён свабодна 
валодаў польскай мовай. М. Гарэцкі пайшоў у армію 1 ліпеня 1914 года і 
служыў малодшым фейерверкерам у артылерыі, удзельнічаў у баях і быў 
цяжка паранены. Ен прымаў удзел у з'ездзе настаўнікаў беларускіх ся-
рэдніх школ у Вільні ў 1922 годзе. Быў прадстаўніком ад Віленскай бела-
рускай гімназіі. У 1926 годзе М. Гарэцкі - дэлегат ад Інбелкульта на кра-
язнаўчай канферэнцыі. 

3 заяў, якія знаходзяцца ў асабістай справе, бачна, што ў верасні 
1926 года ён ездзіў на літаратурную канферэнцыю, арганізаваную Бела-
рускім дзяржаўным універсітэтам, а з 5 па 12 чэрвеня 1927 года - у каман-
дыроўку ў Маскву. 

У лістападзе 1927 года Максім Іванавіч ад імя навуковых работнікаў 
Горацкай сельскагаспадарчай акадэміі вітае XI з'езд Камуністычнай партыі 
Беларусі. "Таварышы! - пачаў М. I. Гарэцкі сваю прамову. - Мы прыехалі 
з далёкіх Горак, каб далучыць да прывітанняў, якія тут былі ад прадстаўн-
ікоў беларускіх рабочых і сялян, і свой голас - голас навуковых працаўн-
ікоў Беларусі". Далей ён расказаў з'езду аб вялікай рабоце, якая право-
дзіцца ў акадэміі па вывучэнню гісторыі і мовы, па камуністычнаму выха-
ванню студэнтаў. У заключэнні М. I. Гарэцкі сказаў: "Усё, што было магчы-
ма, мы зрабілі, каб набыць камуністычнае выхаванне. Мы ўсе або зусім 
успрынялі, або прыблізіліся да пралетарскай ідэалогіі і ўсё магчымае, 
што ад нас залежыць, мы робім і будзем рабіць. 

Мы аддамо ўсе свае сілы на тое, да чаго мы прыстаўлены. I калі 
трэба было б, мы цяпер жа і без усякіх хістанняў адцалі б усё за заваёвы 
рэвалюцыі" [1]. 

Цесная дружба звязвала Максіма Гарэцкага з Якубам Коласам. Як 

а м і н а ў [- | гарэцкі, Канстанцін Міхайлавіч і Максім сябравалі, бывалі 

адзін у аднаго на кватэрах. Брат пазнаёміў яго з Коласам у 1924 годзе ў 

Мінску. 
Дачка пісьменніка Г. М. Гарэцкая адзначала: "...Яна ж (маці - Э. I.) 

расказвала, як у лістападаўскі вечар 1923 года (у Мінску - Э. I.) прыйшоў 
да нас упершыню Якуб Колас, пазнаёміўся з мамай, запрасіў яе і бацьку 
ў тэатр на "Машэку" Е. Міровіча. 

...У красавіку 1927 года наведаў Горкі Якуб Колас. У акадэмічным 
клубе была яму добрая сустрэча. На адной з вечарын спявала мама Якубу 
Коласу дзве песні: "Не жаніўся я" і "Зара мая вячэрняя". Прыемна было 
ёй успомніць праз многа год аб гэтым. Жанчыны, што бывалі ў нас і 
сфатаграфаваліся разам з Якубам Коласам у той яго прыезд, любілі спя-
ваць" [2]. 

Падкрэсліваючы, што ў бацькі былі добрыя адносіны з многімі бе-
ларускімі паэтамі, празаікамі і драматургамі, Галіна Максімаўна адзнача-
ла, што "найбольш блізкія адносіны былі ў яго з Якубам Коласам. Некато-
ры час мы і жылі (у Мінску - Э. I.) амаль побач, на Шпітальнай вуліцы. 
Колас чытаў яму свае творы, дараваў кніжкі. У нас захаваліся "Сымон-
музыка", "Казкі жыцця". Я. Колас не цураўся нашай сям'і. Прыносіў нам, 
дзецям, на Заслаўскую вуліцу, д. 5 (цяпер д. 7) добрыя яблыкі з свайго 
саду, чытаў маме "Ддшчапенца"". 

Аб сяброўскіх адносінах Якуба Коласа і Максіма Гарэцкага сведчаць 
таксама цёплыя надпісы Канстанціна Міхайлавіча на кніжках і фотакартках, 
падараваных ім М. Гарэцкаму. Так, на фотакартцы паэта, датаванай 26 
красавіка 1925 г., ёсць такі надпіс: "Дарагому Максіму Іванавічу Гарэцка-
му. Якуб Колас". На экзэмпляры першага выдання "Сымона-музыкі" мы 
чытаем: "Дарагому другу Максіму Гарэцкаму ад аўтара". На кнізе "Казкі 
жыцця" маецца такі аўтограф: "Міламу Максіму Гарэцкаму ад Якуба Кола-
са. 15. XI, 1928 г." 

Са свайго боку Максім Гарэцкі ўсё сваё жыццё адносіўся да Якуба 
Коласа па-сяброўску, але ў той жа час з вялікай павагай і ўважлівасцю, як 
быццам бы да старэйшага брата. 

Жонка Якуба Коласа Марыя Дзмітрыеўна Міцкевіч як прыемную ве-
стку паведамляла свайму мужу ў Есентукі 14 верасня 1926 года: "3 тыд-
зень таму назад заходзіў Максім Гарэцкі і пакінуў табе на памяць "На 
імперыялістычнай вайне", толькі што выйшаўшае з друку" [3]. 

У 13-м томе Збору твораў Я. Коласа прыводзяцца два лісты Я. Кола-
са жонцы М. I. Гарэцкага Л. У. Чарняўскай. У першым пісьме Я. Колас 
паведамляе ёй аб тым, што 24 красавіка 1927 года прыедзе ў Горкі. Пера-
дае прывітанне "дзядзьке Максіму" (так паўжартліва называў ён Максіма 
Іванавіча, хоць быў старэйшы за яго больш чым на 10 гадоў). 

У размове з даследчыкам У. Ліўшыцам Галіна Максімаўна Гарэцкая 
Успамінала: "...Калі мы пераехалі ў Горкі, бацька часам бываў у Мінску і ў 
адну з сустрэч з Якубам Коласам запрасіў яго да сябе ў госці. Якуб Колас 

прыехаў да нас 24 красавіка 1927 г. Ад маці ведаю, што ў клубе сельска-
гаспадарчай акадэміі яму была наладжана цёплая сустрэча, а вечарам 
дома сабраліся нашы сябры і знаёмыя. Якуб Колас у гэты вечар сфатаг-
рафаваўся з жанчынамі, якія часта гасцілі ў нашай сям'і. У той час яны 
захапляліся вышываннем. На фатаграфіі ў беларускіх касцюмах". Гэты 
здымак цяпер знаходзіцца ў музеі Якуба Коласа. 

У час гутаркі аўтара гэтых радкоў з сынам Я. Коласа Данілам Кан-
станцінавічам Міцкевічам апошні адзначыў, што разам з Я. Купалам баць-
ка лічыў М. Гарэцкага адным са сваіх самых блізкіх сяброў, вельмі лічыўся 
з яго думкай, вельмі паважаў Максіма Іванавіча за яго разнастайны та-
лент і выдатныя чалавечыя якасці. Як бяду сваёй сям'і сустрэла сям'я Я. 
Коласа арышт М. I. Гарэцкага ў 1930 годзе. 

У літаратурным музеі Якуба Коласа захоўваецца ўнікальны дакумент, 
Гаворка ідзе аб лісце М. Д. Міцкевіч да ссыльнага Максіма Іванавіча Га-
рэцкага ў Вятку, які датуецца 24 лістапада 1932 г. Гэты ліст напісаны ёю па 
даручэнню Я. Коласа, і ён быў не адзіным. У той час такі ўчынак трэба 
лічыць не толькі праявай чалавечай ветлівасці і ўвагі, але і актам грамад-
зянскай мужнасці. Менавіта такія лісты дапамагалі М. Гарэцкаму захо-
ўваць веру ў чалавечую прыстойнасць, у справядлівасць, пераносіць усе 
ўдары цяжкага жыццёвага шляху. 

Ва ўспамінах Г. М. Гарэцкай "Наша сям'я" ёсць такія радкі: "Якуб 
Колас, даведаўшыся ад мамы ў 1931 годзе, што бацька наш паедзе на 
пяць гадоў у горад Вятку, стараўся суцяшаць, наведваў нас. Прыходзілі 
жонка яго Марыя Дзмітрыеўна і брат яе Аляксандр Дзмітрыевіч... 

Пісала ў Вятку мама: "Кланяецца табе Жыта і ўсе Краскі палявыя". 
(Жыта - Якуб Колас.) [4] 

Цёплыя адносіны звязвалі Максіма Гарэцкага з Янкам Купалам. Вось 
што ўспамінаў брат пісьменніка Г. I, Гарэцкі: "У 1918 годзе ў Смаленску 
жыў Янка Купала. Максім досыць часта наведваў яго, беручы і мяне з 
сабою. Уладзіслава Францаўна гасцінна нас частавала. Янка Купала і брат 
гутарылі пра беларускую літаратуру, пра мінулае Беларусі, разглядалі кнігі 
па гісторыі Смаленска і Мсціслаўля, нумізматычную калекцыю і кнігі па 
нумізматыцы. Настку сваёй калекцыі і некалькі кніг па нумізматыцы Купа-
ла падараваў нам. 

Часам мы разам гулялі або гаспадары праводзілі нас" [5]. 

Г. М. Гарэцкая чула ад маці, што да бацькоў, калі яны жылі ў Мінску, 
прыходзілі Змітрок Бядуля, Янка Купала, Алесь Якімовіч, Уладзімір Дубоў-
ка. 

У Вятцы, у 1935 годзе Максім Гарэцкі вельмі зблізіўся з беларускім 
савецкім пісьменнікам і крытыкам А. А. Бабарэкам. Галіна Максімаўна ад-
значала: "...У 1935 годзе, у пачатку лета, часцей за ўсіх бываў у нас Адам 
Антонавіч Бабарэка. Дома круціцца каля дарослых мяне не цягнула. Паўг-
лядаешся на госця, асабліва падзівішся на прыгожую ўсмешку Адама Ан-
тонавіча і - на двор, да сваёй кампаніі..." [6] 

Усе пазначаныя намі штрыхі, дэталі, факты садзейнічаюць стварэн-

ню поўнай і аб'ектыўнай біяграфіі Максіма Гарэцкага. 

Генадзь Кажамякін (Мінск) 

М. Гарэцкі і Ф. Аляхновіч 
Даследуючы жыццё і творчасць М. Гарэцкага, мы надаем вялікае 

значэнне вывучэнню яго кантактаў з іншымі літаратарамі. У гэтым плане 
для гарэцказнаўства ўяўляецца важнай і тэма стасункаў ды сувязей М. 
Гарэцкага і Ф. Аляхновіча, параўнанне іх значнасці. 

Старэйшы на дзесяць гадоў за М. Гарэцкага, Ф. Аляхновіч прыйшоў 
у беларускую літаратуру пазней: першую п'есу "На Антокалі" (1914—1915) 
ён пачаў пісаць у год выхаду першай кнігі М. Гарэцкага "Рунь". 

Упершыню М. Гарэцкі ўбачыў Ф. Аляхновіча ў пачатку 1919 г., у Мен-
ску, калі драматург і акцёр іграў на сцэне ў камедыі "На Антокалі". М. 
Гарэцкі тады прыехаў у сталіцу са Смаленска ў складзе рэдакцыі газеты 
"Звезда". У красавіку 1919, ужо ў Вільні, у час нападу на горад польскіх 
легіёнаў, М. Гарэцкі стаў сведкам гераічных паводзінаў Ф. Апяхновіча, які, 
рызыкуючы, пад кулямі, вёў з гатэля "Брыстоль" да сябе на кватэру сакра-
тарку "Звезды" Ю. Іофэ, яе мужа, а таксама самога М. Гарэцкага. У чэр-
вені 1919 г. у Вільні пад рэдакцыяй Ф. Аляхновіча пачаў выходзіць ча-
сопіс "Віеіашзкаіе Тіуссіо". У ім, як вядома, публікаваўся і М. Гарэцкі, што 
сведчыць пра далейшае супрацоўніцтва двух пісьменнікаў. Але ўвосень Ф. 
Аляхновіч перабраўся ў Менск, Тут са снежня выдавалася "Беларускае 
жыцьцё". 3 ліпеня 1919 г. М. Гарэцкі выкладаў у Віленскай беларускай 
пмназіі. Увесну 1921 г. туды ж уладкаваўся выкладчыкам польскай мовы і 
яітаратуры Ф. Аляхновіч. Менавіта ў 1921 г. адбыўся першы выпуск гімназіі. 
Захаваўся яго фотаздымак (15.06.1921 г.) [1]. Тут, акрамя такіх вядомых 
асобаў як А. Станкевіч, А. Луцкевіч, Н. Арсеннева, мы бачым Ф. Аляхновіча 

